
djadi tempat kadiamannja itoe tetamoe malem. Maka dengen poetoes harepan ia balik poelang ka roemahnja koelawarga The.

Pada Tie Tjong Siansoe ia tjeritaken apa jang ia soeda denger dari kantoor tikoan dan apa jang ia soeda berboeat dengen zonder mendapet hasil jang diingin.

„Kaloe di waktoe siang kita tida bisa tjari katerangan apa-apa," kata Tie Tjong Siansoe, lebih baek kita rnentjari katerangan di waktoe malem, sebab boleh djadi djoega itoe tetamoe malem berglandangan boeat mengintip segala gerakan, maoe poen di fihaknja pembesar, atawa poen di fihaknja kita. Tapi akoe rasi teroetama fihak kita jang sanget diperhatiken, maka amat boleh djadi ia aken dateng ka sini dengen menggelap, Sekarang kita atoer begini sadja, akoe menoenggoe di sini bersama Hee Pat, jang penjakitnja niasi belon semboe, dan kaoe bersama Tjhio Goan Beng, pergi mengintip di sapoeternja kantoor tikoan."

„Ja akoe poen rasa begitoe jang paling baek." kata Tjeng Sian Hweeshio; „djika kabetoelan Boe Beng Hiap Kek dateng ka sini, akoe sanget harep soesiok djangan kasi hati padanja, saoepamanja tida bisa ditangkep idoep, tida halangan binasaken sadja iapoenja djiwa."

„Ja, itoe akoe nanti liat bagimana baeknja." „Tapi, apa soesiok soeda preksa loekanja akoe poenja soetee, bagimana apa aken semboeh kombali sebagimana biasa atawa tida?"

Tie Tjong Siansoe golengken kapalanja. „Akoe rasa soesah," kata ia, sebab iapoenja oerat poendak ada bebrapa bagian jang soeda djadi poetoes, biar poen ada obatnja dewa tida nanti bisa menoeloeng; tapi saoepamanja pada waktoe ia baroe kena

